
Koj puas muaj mob thiab xav tias tej zaum koj muaj tus kab mob vais lav 

khaus laus naj (COVID-19)? 
 

Qhov no yog kev qhia paub hais txog cov neeg uas: 

• Tau mus ntsuas xyuas tias muaj COVID-19 los sis tau nyob ze rau ib tug neeg uas muaj COVID-19  
• Tsis xis neej uas yog ua npaws, hnoos, los sis ua pa nyuaj 

 

Koj yuav tsum tau nyob ze rau tus neeg mob thiaj kis tau nws. Qhov no txhais tau tias: 
• Koj nyob ua ke hauv ib lub tsev nrog rau tus neeg uas muaj tus kab mob COVID-19 
• Koj saib xyuas tus neeg muaj tus kab mob COVID-19 
• Koj siv sij hawm tshaj 10 feeb nyob nrog tus neeg mob uas nyob nrug tsis deb tshaj 6 fiv 
• Tus neeg mob uas yog mob tus kab mob COVID-19 uas hnoos los sis txham rau koj, hnia koj, los sis koj koom 

khoom noj nrog lawv. 
 

Cov yam ntxwv kab mob COVID-19 
Cov yam ntxwv kab mob COVID-19 yog ua npaws, hnoos, thiab ua pa nyuaj. Yog hais tias koj tau nyob ze ib tug neeg twg 

uas muaj tus kab mob COVID-19 thiab ua npaws, hnoos, los sis ua pa nyuaj, tej zaum koj yuav muaj tus kab mob COVID-

19. Txuas lus rau koj tus kws kho mob mus sib ntsib yog tias koj xav tau kev ntsuam sim mob. Yog hais tias koj tau sim 

muaj tus kab mob COVID-19 los sis xav tias tej zaum koj muaj tus kab mob COVID-19 tiam sis tsis tau sim kuaj, ua raws 

cov theem hauv qab no. 

Nyob twj ywm tom tsev tshwj tias yog tau txais kev saib xyuas mob 

Koj yuav tsum tau nyob twj ywm tom tsev, tshwj tias yog tau txais kev saib xyuas mob. Tsis txhob mus ua hauj lwm, 

mus kawm ntawv, los sis lwm qhov chaw. Zam kev caij tsheb npav, koom caij tsheb nrog lwm tus, los sis tsheb tav xij. 

Nyob kom nrug deb ntawm lwm cov neeg thiab tsiaj yug hauv koj tsev: 

• Cov neeg: Ua kom ntau li ntau tau uas koj tuaj yeem ua tau, koj tsim nyog nyob hauv ib chav thiab nrug 
deb ntawm lwm cov neeg hauv koj tsev. Siv lub chav da dej uas txawv yog koj ua tau, los sis tua kab 
mob rau cov khoom siv ua ke hauv chav da dej ua ntej thiab tom qab siv txhua zaus. Qhov no suav nrog 
cov liaj rooj, dab ntxuav muag, thiab chaw zaum chav dej. 

• Cov tsiaj yug: Koj tsis tsim nyog siv sij hawm nyob nrog cov tsiaj yug thaum koj muaj mob. Mus nrhiav ib tus 
neeg twg los pab tu koj cov tsiaj yug thaum koj muaj mob. Yog hais tias koj tsis muaj kev pab, ntxuav koj 
txhais tes ua ntej thiab tom qab kov koj cov tsiaj. Yog hais tias muaj, rau ib daim ntaub npog qhov ncauj.  

 

Hu rau koj tus kws kho mob ua ntej, txhob maj nkag mus  

Yog hais tias koj muaj kev teem caij sib ntsib kho mob, hu rau koj tus kws kho mob thiab qhia rau lawv hais tias koj muaj 

los sis tej zaum yog muaj cov yam ntxwv kab mob COVID-19. Qhov no yuav pab tau lawv ua kom ntseeg tau tias lwm cov 

neeg yuav nyab xeeb tau thaum koj nkag mus.  

Rau ib daim ntaub npog qhov ncauj (yog hais tias muaj) 

Rau ntaub npog qhov ncauj thaum koj nyob ze cov neeg los sis tsiaj yug. Yog hais tias koj tsis tuaj yeem rau 

ntaub npog qhov ncauj vim ua pa nyuaj, cov neeg hauv koj tsev tsis tsim nyog nyob koom chav los sis tsheb 

nrog koj. Lawv tsim nyog rau ntaub npog qhov ncauj yog hais tias lawv yuav tsum tau nyob ze koj.  

Npog qhov ncauj thaum koj hnoos thiab txham 

Muab ntaub los npog koj qhov ncauj thiab qhov ntswg thaum koj hnoos los sis txham. Muab daim ntaub ntawv 

pov tseg rau taub khib nyiab thiab muab xab npus ntxuav koj txhais tes tam sim ntawv yam tsawg 20 xes nkoos.  

Yog hais tias koj tsis tuaj yeem ntxuav koj txhais tes, koj tuaj yeem siv kua tshuaj ntxuav uas muaj kuab cawv 

yam tsawg 60% nrog. Muab qhov kua tshuaj txhuam kom thoob koj txhais tes thiab plhws kom txog thaum koj 

txhais tes hnov tau tias qhuav. Xab npus thiab dej yog yam zoo tshaj plaws yog hais tias koj pom muaj qee yam 

lo koj txhais tes. 

Tsis txhob koom siv khoom nrog lwm tus tom tsev 

Tsis txhob koom khoom noj, tais diav, phuam, los sis txaj pw nrog lwm cov neeg los sis tsiaj yug hauv koj tsev. 

Muab xab npus thiab dej ntxhua tej cuab yeej pua chaw pw thiab lwm yam tom qab siv lawm. 

Ntxuav koj txhais tes tas li 

Muab xab npum thiab dej ntxuav koj txhais tes yam sai 20 xes nkoos. Yog tsis muaj dej thiab xab npus nyob ze, 

muab kua tshuaj ntxuav uas muaj kuab cawv yam tsawg 60% nrog los ntxuav koj txhais tes. Muab qhov kua 

tshuaj txhuam kom thoob koj txhais tes thiab plhws kom txog thaum koj txhais tes hnov tau tias qhuav. Xab 

npus thiab dej yog yam zoo tshaj plaws yog hais tias koj pom muaj qee yam lo koj txhais tes. Tsis txhob chwv 

koj ob lub qhov muag, qhov ntswg, thiab qhov ncauj kom txog thaum koj ntxuav koj txais tes tas. 

Txhuam cov chaw "chwv tas li" txhua txhua hnub 

Cov chaw uas chwv tas li yog cov rooj tos qhua, cov rooj, qhov rooj, chav dej, xov tooj, phiaj ntaus ntawv, thiab 

cuab yeej sau ntawv. Ua kom ntseeg tau tias koj kuj ntxuav cov chaw uas muaj ntshav, muaj khoom lo phem, 

los sis kua hws lub cev. Siv tshuaj txau los sis txhuam los ntxuav thiab ua raws cov lus qhia. Daim ntawv lo cim 

yuav qhia koj txoj hau kev nyab xeeb rau kev ntxuav thiab seb koj puas yuav tau siv hnab looj tes. Ua kom 

ntseeg tau tias koj muaj cua nkag tawm zoothaum koj ntxuav, piv txwv li qib qhov rais los sis tso kiv cua. 

Tau xyuas kev hnov tau tias tsis xis neej 

Ua kom ntseeg tau tias koj hu rau ib tug kws kho mob tam sim ntawv yog hais tias koj mob heev tuaj, xws li ua 

pa nyuaj, thiab qhia lawv tias tej zaum koj muaj tus kab mob COVID-19. Yog tias muaj, rau daim ntaub npog 

qhov ncauj ua ntej nkag mus. Qhov no yuav pab tiv thaiv tau lwm cov neeg mob los ntawm kev kis mob.  

Yog hais tias koj mob heev ces yuav tsum hu rau 911, qhia rau tus txais xov tooj tias koj muaj cov yam ntxwv 

tus kab mob COVID-19. Yog hais tias koj tuaj yeem, rau ntaub npog qhov ncauj thaum lawv tuaj coj koj.  

 

mailto:civil.rights@doh.wa.gov


   
                                                                                               Updated March 5, 2020 – White Hmong 

 

Xav thov cov ntaub ntawv no sau ua lwm yam, hu rau 1-800-525-0127. Cov tub lag luam uas tsis hnov lus los sis hnov lus 

tsis zoo, thov hu rau 711 (Washington Relay) los sis sau email rau civil.rights@doh.wa.gov.   

 

 

Thov koj tus kws kho mob hu rau lub zos los sis lub xeev feem hauj lwm tsig txog kev noj qab haus 

huv txhawm rau sib tham txog koj qhov txheej xwm 
Yog hais tias koj muaj kev kho mob xwm txheej ceev thiab yuav tsum hu rau 911, qhia rau tus neeg thauj xa tias tej zaum 

koj muaj tus kab mob COVID-19. Yog hais tias ua tau, rau daim ntaub npog qhov ncauj ua ntej cov pab cuam kev kho 

mob xwm txheej ceev tuaj txog. 
 

Thaum koj tuaj yeem cheem tau kom nyob nrug deb ntawm cov neeg 

Yog hais tias koj muaj tus kab mob COVID-19, nyob tom tsev es nrug kom deb ntawm cov neeg li 7 hnub los sis kom txog 

72 teev tom qab koj qhov npaws tu lawm thiab koj zoo lawm, seb qhov twg yog qhov mob ntev dua.  

Yog hais tias koj ua npaws nrog rau hnoos los sis ua pa nyuaj, tiam sis ntsuas tsis muaj tus kab mob COVID-19, nyob tom tsev 

es nrug kom deb ntawm cov neeg kom txog 72 teev tom qab koj qhov npaws tu lawm thiab koj zoo lawm.  

